
શ્રીગણેશાય નમઃ॥
બહુદુઃખભરોદર્કસ્તમસોગ્રતમોઽધમઃ ।
નરકો નર કો વા તં મતિમાનતિવર્તતે॥ ૧॥
નરકાન્તકપાદાબ્જપરિચર્યાપરાન્નરાન્ ।
વિના વિનાયકાદ્યર્ચાપરોઽપ્યુચ્ચતરોરિતઃ॥ ૨॥
પતેત્તત્ર ન તત્ત્રાણં કુર્યુસ્તે પર્યુપાસિતાઃ ।
પશ્ય દૃશ્યપદદ્વદ્વસ્યાર્થં ન વ્યર્થધીર્ભવ॥ ૩॥
અસુરો હિ સુરક્લેશકરો નરકનામકઃ ।
તસ્ય હન્તા સતાં ચિન્તાસન્તાપાદ્યન્તકૃન્ન કિમ્॥ ૪॥
વિશેષેણ ઘ્નન્તિ કાયં વિઘ્નાસ્તેષામધીશ્વરઃ ।
આરબ્ધશુભકાર્યાણાં વિરુદ્ધસ્ય હિ નાયકાઃ॥ ૫॥
અજામિલો દ્વિજઃ પૂર્વમતિચક્રામ કેન તાન્ ।
સસુરા કસ્ય ભજકાઃ કુતો વા તત્ર ચક્રમુઃ॥ ૬॥
ઇતિ ચિન્તય તેનાપિ સન્દેહં છિન્ધિ સન્મતે ।
ગઙ્ગાસેતૂ  પાપભઙ્ગકરૌ  કઃ કુરુતે પ્રભુઃ॥ ૭॥
હયાનનસ્ય વાક્શેષ્યો નાભિપુત્રઃ પદાર્ચકઃ ।
ગુરુર્હિ  તસ્ય ભ્રૂભઙ્ગઃ  શિવાય સ્યાત્સતાં સદા॥ ૮॥
વાદિરાજયતિપ્રોક્તં સ્તોત્રમેતત્પઠન્સદા ।
વાદે વિજયમાપ્નોતિ નાધો યાતિ કદાચન॥ ૯॥
ઇતિ શ્રીવાદિરાજકૃતા વિષ્ણુસ્તુતિઃ સમાપ્તા॥

